
ЧЭРВЕНЬ 2023 

 

Контрольная работа (дыктант) 
для правядзення уступных іспытаў пры прыёме асоб у IX клас 

для атрымання агульнай сярэдняй адукацыі ў кадэцкіх 
вучылішчах па вучэбным прадмеце «Беларуская мова» 

 

Хатынь 

Звоняць званы Хатыні. Звоняць над спаленымі хатамі, над 

жыццямі людзей. Звоняць над брацкай магілай аднавяскоўцаў, над 

магіламі дзяцей, свет для якіх яшчэ не ўспрымаўся далей навакольнага 

лесу. 

Звоняць званы над могілкамі ста трыццаці шасці вѐсак, дзе не 

засталося ніводнай сям’і, дзе не збудавана на папялішчы ніводнай 

новай хаты. Назвы спаленых вѐсак засталіся толькі ў памяці народнай 

ды на могільных плітах Хатыні. 

Звоняць яны над усѐй Беларуссю, якая страціла кожнага 

чацвѐртага. Як сімвал жывых шумяць тры бярозкі і гарыць Вечны 

агонь над магілай кожнага чацвѐртага. 

Хатынскі мемарыял стаў месцам усенароднага пакланення. Кожны 

дзень цячэ туды людская рака. Тут кожны чалавек дае клятву сам сабе, 

што трэба жыць і працаваць так, каб зрабіць усѐ магчымае для таго, каб 

ніколі і нідзе не паўтарылася падобная трагедыя. (124 словы) 

